
SOINU ETA ZARATAREN ORDENANTZAREN BETEKIZUN MAILAREN
INGURUKO KONTROL MOZIOA

Olaia Duarte Lopezek, EH BILDU udal taldeko zinegotziak, Udalbatzaren Organo Araudiaren
98. artikulua oinarri, mozio hau aurkezten du Udalbatzan azter dadin. Mozioa 2018ko apirilaren
16an Lurralde Garapeneko Batzordean aztertutako interpelazioaren ondorioa da.

JUSTIFIKAZIOA

Otsailaren 28an erregistro bidez jaso genuen Bartzelona Etorbideko 24. zenbakiko bizilagunek
aurkeztutako kexa eta txostena. Txostenean irakur daitekeen bezala, bizilagun hauek 2017ko
uztailaren 4an aurkeztu zuten lehenengo kexa, etxe azpian duten tabernak eragiten duen
zarataren inguruan.

Bizilagunek diote zarata maila altuegia dela eta eta Udalaren erantzun falta ikusita, teknikari bat
kontratatu dutela tabernak sortutako zarataren neurketa egiteko. Otsailean, erregistro bidez
txosten tekniko hori aurkeztu zuten eta bertan adierazten da dagoeneko sei kexa aurkeztu
dituztela, baina Udalak ez diola irtenbiderik eman arazoari.

Aurkeztutako txosten teknikoan bizilagunen egoera hobetzeko hainbat proposamen egiten dira,
baina, oraingoz, Udalak ez die adierazi zer egingo duen.

Udalaren aldetik erantzun falta hau ikusita, gaia batzordeetara eraman dugu. Bertan,
delegatuaren erantzuna izan da soinu eta zarataren ordenantzan jasotzen dela prozedura hasteko
bizilagunen salaketa bat beharrezkoa dela eta salaketarik ez dagoenez, ezin dutela prozedura
hasi.

Soinu eta zarataren kutsadura dela eta Udalak hartuko beharreko jarrera arautzen duen
ordenantza kontsultatzen badugu, ordea, delegatuak esandakoa eta ordenantzak jasotzen duena
ez datoz bat.

Ordenantzan honako hau irakur daiteke:

27. art. Administrazio-eskumena. lkuskapen eta kontrol gaitasuna.

Donostiako Udalari dagokio Ordenantza honetan ezarritakoa betetzen den kontrolatzea eta,
bere eskumenen barne, jarduerei eta bereziki, jarduera sailkatuei buruzko gainontzeko
arautegia betetzen den zaintzea; exigitzea, era berean, ofizioz zein alde baten eskariz eta gai
honen inguruan, bizilagunen babeserako beharrezko diren neurri prebentibo, zuzentzaile edo
konpontzaileak har dadin; agintzea, bide batez, egoki irizten dituen ikuskapen guztiak, eta
Jjardueren funtzionamendu egokia egiaztatzeko bere iritzian behar dituen egiaztagiri guztiak
exigitzea,; behar diren aginduak ematea, urratutako legaltasuna bete dadin, eta zigor ahalmena

erabiltzea, arau hau edo Udal honi zigortzeko ahalmena ematen dion gai bereko beste arauak
urratzen direnean.

35. art. Tkuskapen eskaerak.

1.Tkuskapen eskaerek, prozedura administratiboari buruzko legediak eskaerak aurkezteko
finkatzen dituen  datuak jasoko dituzte eta, horretaz gainera, ikuskapen bisita egiteko
beharrezkoak diren gainontzekoak,  hala nola, lokalaren edo gogaitak sortzen dituen
instalazioaren identifikazioa, erasandako etxebizitzak edo lokalak eta harremanetarako
telefonoa, egiaztapenaren data zehazteko.

2.Bere etxebizitza erasanik arau-hauspenak salatzen dituztenek, udaleko pertsonalari euren
etxebizitzan sartzeko baimena emango diote, aldez aurretik igorritako jakinarazpen baten
bidez era ofizialean horrela eskatzen zaienean.

Salatariek salatutako instalazioetan egiaztapenak egiteko xedez, etxebizitzan sartzeko baimenik
emango ez balute, Udal Zerbitzu Teknikoek, traba hori traba, instalazio horren egoera
diagnostikatzeko egoki irizten dituzten egiaztapenak egingo dituzte; nola nahi ere, egoera
honek eta egiaztapen honek, eta pertsonentzako, gauzentzako edo oro har ingururako arriskurik
dagoen kasuan ezik, ez du jardueraren titularrarentzako zama handiagorik, salatariak bere
lankidetza eman izanez gero legokiokeena baino handiagorik ekarriko. Ondoren dagokion
txostena egingo dute teknikariek.

3.Salaketa inolako arrazoirik gabe egin dela nabari bada, Udalak salatariari ikuskapenak
sortzen dituen gastuak ordaintzea exigi diezaioke.

Hau da, ordenantzan jasotzen den bezala, Udalak ikusten badu zonalde batean arazoak egon
daitezkeela ofizioz hasi dezake ikuskapena. Talde honen ustez, bizilagunek aurkeztutako sei
kexak irakurrita, argi dago arazoren bat egon badagoela.

Ziurtatu beharko litzateke, bestetik, bizilagunak kexak aurkeztera etortzen direnan prozedura
errazteko salaketa jartzea komeni dela ohartaraztea; izan ere, administrazioak prozedurak
azaldu eta erraztu behar dizkie herritarrei.

Azaldutako egoera kontuan hartuta, behean sinatzen duen zinegotziak honako MOZIO hau
aurkezten du:

KONTROL MOZIOA

1.- Udalbatzak hertsatuki eskatzen dio Udal Gobernuari herritarrek aurkeztutako kexa eta
proposamenak arduraz landu ditzala.

2.- Udalbatzak hertsatuki eskatzen dio Udal Gobernuari Bartzelona Etorbideko 24. zenbakiko
bizilagunei erantzun bat eman diezaiela.

2.- Udalbatzak hertsatuki eskatzen dio Udal Gobernuari soinu eta zarataren kutsadura dela-eta
Udalak izan beharreko jarrera arautzen duen ordenantzan jasotzen diren ofiziozko neurriak
erabil ditzala, zonalde bati lotutako kexak jasotzen dituenean.

Donostian, 2018ko apirilaren 20an

Olaia Duarte Lopez

EH Bildu udal taldeko zinegotzia

